
ಕವಿಯ ಸೋಲು









   ತಾನಿದ್ದು ಮುದುಕನಾಗಿ

   ಬೆಳೆದ ಮಗ ತೀರಿಹೋಗಿ

   ಮೊಮ್ಮಗನು ಬಳಿಗೆ ಬಂದು

   ಬೆಪ್ಪಾಗಿಯಳುತ ನಿಂದು

   ಬಸಿರೆಲ್ಲ ಕುದಿಯುವಾಗ

   ಕೊರಳ ಸೆರೆ ಬಿಗಿಯುವಾಗ

   ಹೆಣವನ್ನು ಸುಡುಗಾಡಿಗೊಯ್ಯುವಾಗ

   ಚಿಕ್ಕ ಸೊಸೆ ಮುಸುಕಿಟ್ಟು ಕೊರಗುವಾಗ;


   ಮುಡುಪನ್ನು ಕಟ್ಟಿತಂದು

   ಮುದ್ದು ಮಗಳಳುತ ನಿಂದು

   ಪತಿಭಿಕ್ಷೆ ಬೇಡಲಾಗಿ

   ಕಡೆಗೆಲ್ಲ ತೀರಲಾಗಿ

   ತನ್ನ ಪತಿ ಹೋದನೆಂದು

   ತನ್ನ ಬಾಳ್ ಮುಗಿಯಿತೆಂದು

   ನೆಲದಲ್ಲಿ ಮೈಮರೆದು ಬೀಳುವಾಗ

   ಕನ್ನೊಡೆದು ಎದೆಬಿಚ್ಚಿ ನೋಡುವಾಗ;


   ಮುದ್ದಾಡಿ ಬೆಳಸಿದಂಧ

   ಮನೆಯೆಲ್ಲ ಬೆಳಗಿದಂಧ

   ಮಗುವನ್ನು ಮೃತ್ಯು ಹಿಡಿದು

   ಹೆತ್ತವಳು ಬಸಿರು ಹಿಡಿದು

